
Sidang Jemaah yang dirahmati Allah,
Bertakwalah kepada Allah SWT dengan melaksanakan segala perintah-Nya dan
meninggalkan segala larangan-Nya. Khutbah pada hari ini bertajuk, “Nikmat

Teragung”. Khatib juga ingin menyeru kepada semua agar dapat terus mematuhi garis



EIIJAKIM Khutbah Jumaat Nikmat Teragung

panduan pencegahan Covid-19 yang telah dikeluarkan oleh pihak berkuasa. Mudah-

mudahan kita semua dipelihara dan dijauhkan oleh Allah SWT dari wabak ini.

Sidang Jemaah yang dirahmati Allah,

Sesungguhnya nikmat Allah SWT kepada hamba-hamba-Nya tidak terbatas. Antara
nikmat yang paling besar ialah nikmat iman dan Islam. Begitu juga dengan nikmat
istigamah atas iman. Sabda Rasulullah SAW dalam sebuah hadis yang direkodkan oleh

Imam Muslim, Imam Ahmad dan Imam al-Tirmidzi:

Maksudnya: “Dari Abu Sufyan bin Abdullah al-Tsaqgafi, beliau berkata: Aku berkata:
“Wahai Rasulullah! Katakan kepadaku dalam Islam satu perkataan yang aku tidak akan
bertanya kepada seorang pun setelah kamu”. Baginda menjawab: “Katakanlah, ‘aku

beriman’, lalu istiqgamahlah”.

Islam dalam pengertiannya secara umum ialah memperhambakan diri (beribadah)
kepada Allah SWT dengan melaksanakan ibadah-ibadah yang telah disyariatkan oleh
Allah SWT sebagaimana yang dibawa oleh para utusan-Nya. la merangkumi

keseluruhan hidup manusia sehari-hari sejak dari lahir sehingga dia meninggal dunia.

Sidang Jemaah yang dirahmati Allah,
Kita amat beruntung kerana lahirnya kita dalam keluarga Islam. Kita menerima didikan
agama bermula sejak kecil sehinggalah kita dewasa dan masih lagi dapat

mempertahankan iman dan Islam dalam diri kita.

Setiap muslim wajib meyakini bahawasanya kurniaan Allah SWT yang terbesar di dunia
ini ialah nikmat Islam. Setiap muslim wajib bersyukur kepada Allah SWT yang telah
memberikan petunjuk Islam dan mengikuti ajaran Nabi Muhammad SAW. Kita

mensyukuri nikmat ini dengan tunduk patuh melaksanakan segala suruhan-Nya dan
meninggalkan segala larangan-Nya. Allah SWT sendiri telah menyatakan Islam sebagai

cara hidup yang benar dan diredhai oleh-Nya berdasarkan firman-Nya:

Maksudnya: “Pada hari ini Aku telah sempurnakan agamamu untukmu, dan telah Aku
cukupkan nikmat-Ku bagimu, dan telah Aku redha Islam sebagai agamamu”. (Surah al-
Maaidah ayat 3)

Sidang Jemaah yang dirahmati Allah,

Allah SWT telah mengutuskan Nabi Muhammad SAW untuk menjelaskan kebenaran
dari kebatilan, menjelaskan hukum-hakam Islam, menyampaikan perintah dan larangan
Allah SWT, serta memerintahkan semua yang bermanfaat bagi hati, ruh dan jasad.
Baginda telah menunjukkan contoh teladan yang baik, mencintai Allah dengan
selayaknya, dan beradab dengan pekerti yang tertinggi. Baginda SAW juga melarang
perbuatan syirik, akhlak yang buruk dan perilaku yang membahayakan hati, dan badan
juga dunia dan akhirat. Manakala kita sebagai umatnya, sayugia kita patuh dan taat juga
kepada segala perintah dan ajaran yang telah dibawa oleh Rasulullah ini. la juga
perintah daripada Allah SWT sebagaimana firman-Nya:

Maksudnya: “Dan apa jua perintah yang dibawa oleh Rasulullah (SAW) kepada kamu
maka terimalah serta amalkan, dan apa jua yang dilarang-Nya kamu melakukannya
maka patuhilah larangan-Nya. Dan bertakwalah kamu kepada Allah; sesungguhnya
Allah amatlah berat azab seksa-Nya (bagi orang-orang yang melanggar perintah-Nya).”

(Surah al-Hasyr ayat 7)

Sidang Jemaah yang dirahmati Allah,

Hidayah dan petunjuk merupakan sesuatu yang perlu digali dan dicari. Antara caranya
ialah dengan menuntut ilmu syar’i. Dengan ilmu, kita akan dapat mengenal batas hak
dan batil, kita dapat mengenal batas syukur dan kufur, kita dapat mengenal batas ma’ruf
dan munkar, kita dapat membezakan antara yang bermanfaat dan yang memudaratkan
dan banyak lagi manfaat lain yang seterusnya membawa kepada kebahagiaan dunia
dan akhirat. Seseorang muslim itu tidaklah cukup hanya dengan menyatakan
keislamannya selagimana dia tidak memahami dan mengamalkannya dalam kehidupan

seharian.

Sidang Jemaah yang dirahmati Allah,

Dalam urusan kehidupan seharian kita, pasti akan diuji dengan bermacam bentuk ujian
dan dugaan. Namun, janganlah kita berasa mudah putus asa dengan rahmat Allah SWT.
Jangan kerana kekecewaan kita menyebabkan kita mudah untuk kufur dan syirik kepada
Allah SWT. Setiap masalah pasti ada jalan penyelesaiannya. Jagalah lidah dan anggota
kita daripada melakukan perkara yang boleh mengeluarkan kita dari landasan Islam.

Bertaubatlah dan perbanyakkan istighfar, mengadulah kepada Allah SWT.

Justeru, mengakhiri khutbah pada hari ini, khatib ingin mengingatkan kepada semua
agar terus menjaga dan memelihara diri dari sebarang perkara mungkar dan yang
dilarang dalam Islam. Peliharalah nikmat iman dan Islam dengan sebaiknya selagi hayat

dikandung badan.

Masing-masing memainkan peranan bersama dalam menyuruh perkara ma’ruf dan
mencegah sebarang kemungkaran. Para bapa dan ibu memainkan peranan yang sangat
besar dalam melahirkan anak yang soleh dan solehah bermula di rumah. Seterusnya
dengan itu akan lahir pula masyarakat yang sentiasa menjaga dan bertindak mengikut

lunas-lunas Islam.

Masing-masing telah diciptakan dengan kelebihan dan hak masing-masing. Maka,
bersyukurlah dengan apa-apa yang telah dikurniakan oleh Allah SWT. Jangan pula kita
berani untuk mencabar kekuasaan Allah SWT dengan mengubah ciptaan-Nya kerana ia

sangat ditegah dalam Islam sebagaimana diperingatkan oleh Rasulullah SAW:
4

Maksudnya: “Nabi SAW telah melaknat lelaki yang menyerupai perempuan dan orang-

orang perempuan yang menyerupai lelaki.”

Ingatlah bahawa sesungguhnya azab seksa Allah SWT amatlah pedih dan menyakitkan.
Ambillah pengajaran dari kisah kaum Sodom (kaum Nabi Lut) yang dibinasakan lantaran
keangkuhan dan sikap mereka yang mencabar hukum Allah SWT. Kembalilah kepada
landasan yang sebenar dan diredhai oleh Allah SWT. Mudah-mudahan Allah SWT

memberi petunjuk dan hidayah kepada kita semua.

Firman Allah SWT:

Maksudnya: “Oleh itu, hendaklah engkau (wahai Muhammad) sentiasa tetap teguh atas
jalan yang betul sebagaimana yang diperintahkan kepadamu, dan hendaklah orang-
orang yang rujuk kembali kepada kebenaran mengikutmu berbuat demikian; dan
janganlah kamu melampaui batas hukum-hukum Allah; sesungguhnya Allah Maha

Melihat akan apa yang kamu kerjakan..” (Surah Hud ayat 112)

Ya Allah! Dengan sifat-Mu Yang Maha Pemurah dan Maha Mendengar! Engkaulah
yanag Berkuasa atas tiap-tiap sesuatu. Kami hamba-Mu yang lemah merayu kepada-Mu
agar Engkau angkat dan hilangkan segera wabak penyakit Covid-19 yang sedang
melanda kami agar dapat kami melaksanakan syiar-Mu dengan sempurna. Hanya
kepada-Mu jua Ya Allah, tempat kami mengadu dan memohon pertolongan.

Ya Allah! Jadikanlah kami dan keturunan kami orang-orang yang istigamah mendirikan
solat secara berjemaah. Sesungguhnya hanya kepada-Mu jua Ya Allah, doa kami
mohon diperkenan dan diterima.

s s P s e pu—-} s P s -

.,LJ\ Slde 13, 2s 32V s o S L 5,
‘i&‘ JL::«



E_Imm Khutbah Jumaat Nikmat Teragung

S 20 R

]| uouku) \_b_aﬁgs Lé\“b u_.,,a.ﬁ\j J:CJ\, \S ”Hgﬁ}

{.\»}5«“ 103 8 A3 e=diG
sy 4 e ol f)f;, wwsi o 05515 SR F"’” 401,556

s S0 o Sror S 02 So_»r -

.dMLﬂ/chN‘} CJ{‘ M‘;_)ﬁ_’



